
GOUVÈNÈ HOCHUL ANONSE 200 MILYON DOLA POU ELAJI SÈVIS IJANS YO 
NAN QUEENS AK ROCHESTER  

  
Sibvansyon yo ki soti nan pwogram transfòmasyon etablisman swen sante nan 

tout eta a pou bay finansman kapital pou sant twomatis nivo 1 yo; Amelyore ekite 
nan sante  

  
Jamaica Hospital Medical Center pral resevwa 150 milyon dola; Strong Memorial 

Hospital nan Sant Medikal Inivèsite Rochester te resevwa 50 milyon dola  
  
  
Gouvènè Kathy Hochul te anonse jodi a 200 milyon dola nan finansman eta pou elaji 
sèvis ijans yo, ki gen ladan 150 milyon dola yo te bay Jamaica Hospital Medical Center 
nan Queens ak 50 milyon dola yo te bay Strong Memorial Hospital nan Sant Medikal 
Inivèsite Rochester. Administre pa Depatman Sante (Department of Health, DOH) Eta a 
ak Otorite Dòtwa (Dormitory Authority) Eta New York, de sibvansyon sa yo ki soti nan 
Pwogram Transfòmasyon Etablisman Swen Sante (Health Care Facility Transformation 
Program) nan tout Eta a pral sipòte efò agrandisman ak modènizasyon sèvis ijans yo 
nan etablisman yo pou amelyore swen pasyan nan kominote respektif yo.  
  
"Aksè nan swen ijan bon jan kalite se yon eleman esansyèl pou yon sistèm swen sante 
ki solid, estab ak ekitab", Gouvènè Hochul te deklare. "Finansman yo te bay lopital sa 
yo atravè Pwogram Transfòmasyon Etablisman Swen Sante nan Tout Eta a pral ede 
amelyore anpil swen ijans yo nan kominote sa yo ak bay rezidan yo swen wo nivo yo 
merite".  
  
Komisè pa Enterim Depatman Sante Eta a, James McDonald, te deklare, "Avèk èd 
fon sa yo, tou de lopital yo pral kapab modènize ak elaji sèvis ijans yo pou kominote 
defavorize yo. Kòm New York se yon lidè nasyonal nan bay swen sante premye klas, 
mwen bat bravo pou Gouvènè Hochul pou devouman li pou asire sistèm swen sante 
nou an, sal ijans nou yo espesyalman, gen resous pou bay swen bon kalite pou tout 
Nouyòkè yo".  
  
Jamaica Hospital Medical Center te resevwa 150 milyon dola atravè faz IV nan Tout Eta 
a (Statewide IV) pou konstwi yon nouvo adisyon sousòl twa etaj 48,534 pye kare sou 
yon pwopriyete adjasan k ap itilize kounye a kòm yon pakin pou doktè yo. Lopital sa ki 



sèvi tout kalite moun (safety net) ki gen difikilte finansye sèvi kòm popilasyon lokal ki 
prensipalman minoritè nan Queens.  
  
Pami 13 Sant Twomatis Nivo 1 nan Vil New York la, pwojè sa a pral pèmèt Jamaica 
Hospital konstwi yon sèvis ijans elaji ak modènize pou byen satisfè bezwen kominote a. 
Sal ijans lan, ki konstwi sa gen 30 ane epi ki fèt pou jere anviwon 60,000 vwayaj chak 
ane, ap resevwa kounye a 120,000 vizit chak ane, san pran an kont ogmantasyon vizit li 
yo pandan pandemi COVID-19 la te wo.  
  
Strong Memorial Hospital, lopital ki sèvi tout kalite moun pou rezidan Finger Lakes ki pi 
vilnerab yo, te resevwa 50 milyon dola nan Faz IV nan Tout Eta a. Etablisman 55,000 
pye kare a resevwa plis pase 100,000 vizitè nan sèvis ijans chak ane.  
  
Pwojè agrandisman an pral triple gwosè sèvis ijans lan, kidonk, pral amelyore ekite nan 
rejyon Finger Lakes. Agrandisman an pral ede redui sitiyasyon foul moun yo epi redui 
tan datant yo pou admisyon nan lopital la.  
  
Objektif Pwogram Transfòmasyon Etablisman Swen Sante a se pou yo sipòte efòNan 
tout Eta a pou redwi depans swen sante epi amelyore rezilta swen sante Nouyòkè yo 
gras a elajisman aksè a sèvis swen pou pasyan ki entène yo, swen primè, swen 
prevansyon ak lòt swen pou pasyan ekstèn yo nan kad sistèm swen sante entegre 
onivo rejyonal yo. Sibvansyon sa yo konsantre tou sou pwojè ki pral ede asire dirabilite 
finansyè pwofesyonèl swen sante ki sèvi tout kalite moun yo, ak prezèvasyon oswa 
agrandisman sèvis swen sante esansyèl yo.  
  
Faz IV nan Tout Eta a te etabli dapre Lwa sou Sante Piblik la epi te otorize jiska 200 
milyon dola pou modènizasyon sèvis ijans ki gen enpòtans rejyonal yo. Pou resevwa 
finansman, lopital yo dwe demontre kijan pwojè pwopoze a pral ranfòse ak pwoteje 
aksè kontinyèl nan sèvis swen sante yo nan kominote yo.  
  
Sèlman Sant Twomatis Nivo 1 yo k ap sèvi yon gwo pousantaj pasyan Medicaid ki te 
kalifye pou yo aplike. Sant Twomatis Nivo 1 yo bay pi wo nivo swen twomatis pou 
pasyan ki malad grav oswa blese.  
  
Depatman Sante a pral bay yon lòt 950 milyon dola atravè faz adisyonèl nan faz IV nan 
Tout Eta a. Bidjè egzekitif pou ane fiskal 2024 Gouvènè Hochul la gen ladan 1 milya 
dola nan finansman adisyonèl pou etabli faz V nan Tout Eta a.  

